
HURKOA, 35 URTE

Lide Amilibia anderea, Gizarte Zerbitzuen Goi Ikuskaritzako Organoaren zuzendaria, Maite Peña anderea, Zainketetako eta Gizarte Politiketako Diputatua, Hurkoa fundazioko lehendakaria, patrono, zuzendari talde, langile, bolondres, erabiltzaile, eta lagun agurgarriak:
Ohorea da niretzat Elizbarrutiaren izenean hitz hauek zuekin elkar-banatzea, Hurkoa fundazioaren 35 urte ospatzen ditugun egun honetan. Atzera begiratu eta zenbaki horrek biltzen duena ikusten dugunean —hainbeste istorio, hainbeste aurpegi, hainbeste ahalegin isil—, ulertzen dugu gaur ez dugula denboraren igarotzea bakarrik ospatzen, bokazio batekiko fideltasuna baizik.
Sortu zenetik, HURKOAk egitura edo proiektu arrunt bat baino gehiago izatera iristeko bokazioa izan du. Ebanjelioaren zeinu bizi izatera iritsi nahi izan du eta baita lortu ere, giza duintasuna, batez ere gehien sufritzen dutenena, erdigunean jartzen duen proiektu bat aurrera eramanez. 
HURKOA zubiak eraikitzeko jaio zen, errealitate zaurgarriei laguntzeko, biderik ez zegoen tokitan bideak irekitzeko. Eta 35 urte hauetan profesionaltasunez, bihotzez eta kristau sentsibilitate sakonetik erantzun nahi izan du fundazioak.
Elizbarrutiaren izenean, lehenik eta behin, eskerron handi bat adierazi nahi dut. Eskerrik asko aitzindari izan zirenei, amets egin zutenei eta lehen urratsak eman zituztenei, askotan argitasunik gabe gero etorriko zenari buruz.
Eskerrik asko Fundazioa hainbat etapatan zuzendu zutenei, eta beste batzuek hasitakoaren gainean eraikitzen jarraitu duzuenoi. Eskerrik asko langileei, boluntarioei, teknikariei, hezitzaileei, gizarte-eragileei, instituzio publiko eta pribatuei eta, diskrezioz eta konpromisoz, proiektu honetan egunero arima jartzen duten guztiei. 
Eskerrik asko, baita ere, HURKOAri lagundu dioten eta beren konfiantza fundazioan jarri izan duten pertsona eta familiei.
Hogeita hamabost urte pasa ondoren, HURKOA kristau karitatearen testigantza zehatza izan dela esan dezakegu. Eta kristau karitatea ez da filantropia hutsa, ez da asistentzialismo soila, ez da keinu altruista hutsa.
Kristau karitatea, batez ere, begiratzeko modu bat da eta hortik zerbitzatzeko bide bat. Jesusek pertsona bakoitzari, zauri bakoitzari, itxaropen bakoitzari egiten dion begirada da. Beharrean dagoenaren aurrean gelditzen den begirada da, entzuten duena, laguntzen duena, sendatzen duena, duintzen duena. 
HURKOAk hamarkada hauetan garatu dituen proiektuek helburu hau izan dute: desgaitasuna, mendekotasuna, babesgabetasuna edo hauskortasun egoeran dauden adineko pertsonei edo buruko gaixotasuna dutenei arreta eta laguntza ematea, haien autonomia eta ongizatea sustatuz eta haien eskubideak, askatasunak eta komunitatean parte hartzea bermatuz. 
Guzti hau begirada berezi horren adierazgarri da, ekintza zehatz, egitura egonkor eta Gipuzkoako lurraldean presentzia eraldatzaile bihurtu dena.
Gaur egun, azkar aldatzen doan mundu baten aurrean gaude. Aldaketa hauen artean, inor ezin da alde batera gelditu eta horretarako HURKOA bezalako proiektuak inoiz baino beharrezkoagoak dira. Gure gizarteak erronka berriei egin behar die aurre: batzuetan nabariak diren desberdintasunak, nahi ez den bakardadea, migrazioak, hauskortasun emozionala, gure harremanetan batzuetan sartzen den indarkeria, batzuen pobrezia, hainbat gazteren etorkizun zalantzagarria. 
Honen aurrean, Elizak eta elizbarrutiak sortzaile, ausart eta sakonki gizatiarrak diren erantzunak eskaini behar ditu.
Presentzia bizia, dinamikoa, denboren zeinuetara irekia izaten jarraitzea nahi dugu. Bokazio ezberdinek —profesionalak, boluntarioak, pastoral eragileak, erakunde publiko eta pribatuak— bide partekatua aurkitzeko gunea izaten jarraitzea nahi dugu. 
Fedea ekintzetan nola gauzatzen den eta Elizak borondate oneko hainbat gizon eta emakumerekin gizarte justuago eta anaitasunezkoago bat eraikitzeko nola lan egin dezakeen erakusten duen adibide ederra dugu Hurkoa.
Permítanme terminar dirigiéndome a todo el equipo de HURKOA con una palabra especial: No olvidéis nunca la dignidad de vuestro trabajo. No olvidéis nunca que cada gesto, cada acompañamiento, cada proyecto, cada esfuerzo administrativo incluso, tiene un gran valor. 
Entre todos y todas contribuimos a construir un mundo más justo, más humano, y más fraterno. Sois manos de la Iglesia, manos que sostienen, levantan y abrazan a quienes más lo necesitan. Y sois, sin saberlo muchas veces, signo de esperanza para muchos.
Que el Señor siga bendiciendo este camino.

